Služba za društvene djelatnosti, boračko – invalidsku zaštitu i raseljena lica Općine Visoko je sačinila smjernice za izradu Izvještaja o radu Javnih ustanova i Upravnih odbora navodeći taksativno potrebne podatke, a u cilju preciznosti, sažetosti i jednoobraznosti izvještaja koje će podnijeti Općinskom vijeću.

Izvještaj o radu i finansijskom poslovanju Zavičajnog muzeja za 2010. godinu i Izvještaj o radu Upravnog odbora za 2010. godinu predat je na protokol Općine 29.03.2011. godine.

Služba za društvene djelatnosti, boračko – invalidsku zaštitu i raseljena lica Općine Visoko je u aprilu 2011. godine nakon razmatranja Izvještaja donijela Zaključak kojim se konstatuje da je JU Zavičajni muzej zadovoljio potrebe građana iako se njegov rad odvijao u društveno-ekonomski otežanim uslovima.


     Komisija za društvene djelatnosti Općinskog vijeća zasijedala je 13.04.2011. godine i podnijela Izvještaj broj: 01/1-02-294-22/11 od 13.04.2011. godine u kojem je Izvještaj o radu i finansijskom poslovanju Muzeja i Izvještaj o radu Upravnog odbora za 2011. godinu ocijenila cjelovitim i sa dovoljno podataka uz sugestiju da naredni Izvještaji treba da sadrže podatke o stanju, vrsti i broju eksponata kojima raspolaže Muzej.

Takođe, ocijenjeno je da je rad i saradnja Upravnog odbora i menadžmenta Ustanove dobar, uz pohvalu za dodatne aktivnosti Ustanove kada je u pitanju praćenje kulturnih i drugih dešavanja na području općine.


Na 28. sjednici Općinskog vijeća, u subotu, 16.04.2011. godine jednoglasno je usvojen Izvještaj o radu i finansijskom poslovanju Muzeja i Izvještaj o radu Upravnog odbora za 2010. godinu. 

IZVJEŠTAJ  O  RADU  I  FINANSIJSKOM  POSLOVANJU

JAVNE USTANOVE  ZAVIČAJNI  MUZEJ  ZA  2010. GODINU
Na XVI (šesnaestoj) redovnoj sjednici Upravnog odbora Javne ustanove Zavičajni muzej od 25.02.2011. godine, u punom sazivu uz prisustvo predstavnika Nadzornog odbora i Stručnog savjeta Ustanove, razmatran je i jednoglasno usvojen Izvještaj o radu i finansijskom poslovanju Ustanove za 2010. godinu, kao i Zaključak Nadzornog odbora Muzeja sa VIII (osme) redovne sjednice od utorka, 22.02.2011. godine kojim je konstatovano da se rad Muzeja odvijao u skladu sa zakonskom regulativom i da nije bilo nepravilnosti u radu, te da su novčana sredstva namjenski trošena.
I
PODACI O USTANOVI 

Zavičajni muzej je osnovan 1953. godine, a vlastitu zgradu posjeduje od 1957. godine koja je smještena u centralnoj zoni grada.

Naziv firme:                    Javna ustanova „Zavičajni muzej„ Visoko

Sjedište firme:                 Alije Izetbegovića br. 29, 71300 Visoko

ID broj:                            4218298460009

Porezni broj:                    01982374

Broj rješenja:                   U/I-1765/00, Kantonalni sud Zenica

Reg. broj upisa:               2-262

Vrsta djelatnosti:             Muzeološka djelatnost

Šifre djelatnosti:              92.521  Djelatnost muzeja (nova šifra za djelatnost muzeja je 91.02 prema novoj    klasifikaciji KD BiH)
 92.522  Zaštita kulturne baštine

   22.110  Izdavanje knjiga

   22.130  Izdavanje časopisa i periodičnih publikacija

   22.150  Ostala izdavačka djelatnost

Broj stalno zaposlenih:   5 (pet)

Kadrovska struktura - stalno zaposleni:                     direktor  - VII stepen - profesor

                                                                                    kustos    - VII stepen - profesor


                                               kustos    - VII stepen - profesor


                                               sekretar  - VII stepen - profesor

                                                                                    domar     -  III stepen 

Pripravnik na 12 mjeseci  2009/2010.,    kustos - pripravnik - VII stepen -  dipl. historičar / historičar umjetnosti
Pripravnik na 12 mjeseci  2010/2011.,    kustos - pripravnik - VII stepen - dipl. historičar

Spoljni saradnici:    - Stalni: 1 (jedan), ekonomski tehničar – knjigovođa,


      - Povremeni: 6 (šest) – četiri doktora nauka i dva profesora.

Muzej je i dalje u pravno nepovoljnom položaju jer nije stalni korisnik budžeta ZE-DO kantona odnosno finansira se putem transfera od strane Kantona. Općina Visoko je zadržala osnivačka prava. 

Veoma teška finansijska situacija Ustanove u velikoj mjeri otežava realizaciju planiranih aktivnosti.  Naročito je izražen problem enormnog troška za grijanje, tako da redovni Grant za zaštitu eksponata Općine Visoko nažalost, u cijelosti se troši na zagrijavanje zgrade, mada zaštita eksponata podrazumijeva mnogo širi kontekst od samog postizanja optimalne temperature i da nije pomoći Općine Visoko, Muzej sigurno ne bi mogao raditi u zimskom periodu.  
Realizacijom I i II faze radova započetih krajem 2008. godine Projekat Generalne rekonstrukcije zgrade Zavičajnog muzeja djelomično je realizovan u segmentu poboljšanja osnovnih uslova za kvalitetniju zaštitu, čuvanje i prezentovanje muzejskog materijala. Iako je jedan dio poslova urađen, potrebno je istaći da uslovi rada u Muzeju i dalje nisu zadovoljavajući, zbog toga što nijedan sprat nije u potpunosti završen.
Poseban problem Muzeja je  nedostatak sigurnosnog nadzora, sistema protivprovalne i protivpožarne zaštite kao i rasvjete u Muzeju.
Jednoglasna konstatacija članova Upravnog odbora je da je tokom 2010. godine došlo do neočekivano velikog zastoja u aktivnostima na rekonstrukciji i da je potrebno što prije pristupiti obezbjeđivanju uslova, odnosno novčanih sredstava za nastavak započetih radova. 

U izložbenom prostoru Muzeja na spratu potrebno je hitno postaviti rasvjetna tijela i nabaviti adekvatan mobilijar te završiti finalne poslove u lapidariju-podrumu i u prizemnim prostorijama kako bi se što prije mogao ispoštovati Zaključak općinskog vijeća Visoko broj 01/1-02-188/09 o formiranju stalne postavke u Muzeju.
Kao što je poznato, sredstva odobrena budžetom općine za 2009. godinu za nastavak aktivnosti na realizaciji projekta Generalne rekonstrukcije zgrade Zavičajnog muzeja u iznosu od 55.000, oo KM umanjena su Rebalansom budžeta općine (usvojenom na XII sjednici Općinskog vijeća od 31.10.2009. godine) na 45.000,oo KM  nisu realizovana i ova sredstva nisu doznačena Muzeju.  
Početak realizacije predviđene III faze projekta Generalne rekonstrukcije zgrade Zavičajnog muzeja u 2010. godini nije ostvaren  zbog toga što su sredstva u iznosu od =7.000,oo KM od Općine Visoko doznačena tek krajem 2010. tj. 16.12. 2010. godine. Trenutno je, na osnovu Odluke UO, uključujući i sredstva Kantona u iznosu od =15.000,oo KM u toku  pravna procedura Javne nabavke za III fazu o čemu su predstavnici Općine službeno informisani.
II
REALIZACIJA  PLANA  USTANOVE  U  2010. GODINI

Plan rada Zavičajnog muzeja za 2010. godinu usvojen je na VII (sedmoj) redovnoj sjednici Upravnog odbora od 21.12.2009. godine. 

U skladu sa Planom rada Općinskog vijeća Visoko, Usvojenim godišnjim Planom rada Zavičajnog muzeja Visoko za 2010. godinu i dinamikom redovnog izvještavanja, predstavnicima općinskih, kantonalnih i federalnih institucija redovno su dostavljani periodični, dvomjesečni, polugodišnji i godišnji izvještaji i tražene informacije  i to:

· Izvještaj o radu Ustanove za 2009. godinu. Razmatran i jednoglasno usvojen na 18. sjednici Općinskog vijeća od 29.04.2010. godine;
· Izvještaj o radu Upravnog odbora za 2009. godinu. Razmatran i jednoglasno usvojen na 18. sjednici Općinskog vijeća od 29.04.2010. godine;
· Redovni periodični-tromjesečni i šestomjesečni finansijski izvještaji resornom ministarstvu Vlade ZE-DO kantona;
· Redovni godišnji finansijski izvještaji Vladi ZE-DO kantona;
· Redovni izvještaji za utrošak namjenskih sredstava-grantova za odobrene  i realizovane projekte;

Iscrpan pregled rada za 2010. godinu evidentiran je na 100 stranica godišnjeg Anala Zavičajnog muzeja. Izvještaj Upravnom odboru Ustanove podnio je direktor u skladu sa zakonskim ovlaštenjima. Skraćeni  Izvještaj za 2010. godinu na 15 stranica dostavljen je članovima Upravnog odbora kao radni materijal za XVI sjednicu Upravnog odbora od 25.02.2011. godine kada je jednoglasno i usvojen.

Slijedi taksativno pobrajanje aktivnosti predviđenih Planom rada za 2010. godinu i njihova realizacija, a što je izdvojeno iz usvojenog redovnog godišnjeg Izvještaja direktora Muzeja za 2010. godinu.
1. ISTRAŽIVAČKI RAD
Pregled tema istraživačkog rada :

a)   „Identifikacija, obrada i zaštita dokumenata iz osmanskog perioda“
b)
Istraživanje i kataloška obrada dokumenata iz perioda austrougarske vlasti (1880-1909) – dio građe općinskog arhiva
       c)   „Obrada arhitektonskih umjetničkih elemenata na arheološkim artefaktima od kamena sa

               srednjovjekovnog kraljevskog Starog grada Visoki“
d) Istraživački rad -  „Arhitektonska i umjetnička analiza zgrade Zavičajnog muzeja Visoko“
e) Rad na pripremi brošure „Visoko – bibliografski prilozi“

Tokom stručnog, istraživačkog i muzeološkog rada Zavičajni muzej je ostvario saradnju sa: Ministarstvom za obrazovanje, nauku, kulturu i sport ZDK, Vladom ZDK-a, osnovnim i srednjim školama na području općine Visoko, Medžlisom IZ Visoko i Medžlisom IZ Gračanica, Medresom „Osman ef. Redžović“ u Čajangradu, Franjevačkom klasičnom gimnazijom iz Visokog, Muzejom grada Zenice, Muzejom Sarajeva, Zemaljskim muzejom Bosne i Hercegovine, Muzejom književnosti i pozorišne umjetnosti, Muzejom Tešanj, Muzejom RS-a u Banjaluci, Bošnjačkim institutom – Fondacija Adila Zulfikarpašića iz Sarajeva, Vijećem kongresa bošnjačkih intelektualaca, AIASN-om / Asocijacija za interkulturne aktivnosti i spašavanje kulturnog naslijeđa BiH, Fondacijom „Mozaik“ iz Sarajeva a preko nje i sa predstavnicima Europske Unije, predstavništvom UNESCO-a u BiH, Nacionalnom i univerzitetskom bibliotekom BiH – Centar za restauraciju i konzervaciju dokumenata, Orijentalnim institutom BiH, Historijskim arhivom Sarajevo, Gazi Husrev-begovom bibliotekom u Sarajevu, Arhivom grada Sarajeva, Federalnim ministarstvom kulture i sporta, Federalnim zavodom za zaštitu spomenika, Državnom Komisijom za očuvanje nacionalnih spomenika BiH, Federalnim ministarstvom prostornog uređenja, Katedrom za arheologiju Filozofskog fakulteta Univerziteta u Sarajevu, građevinskim firmama na području općine Visoko, Udruženjem „ARS TRAGOVI“, Udruženje „DAMAR OMLADINE“ iz Visokog, Mitropolijom Dabrobosanskom, Općinom Kakanj, Općinom Tešanj, EUFOR – predstavnicima turskog bataljona LOT-a u Visokom, Općinom Visoko na svim nivoima (resorne općinske službe i Komisije), istaknutim naučnim i kulturnim radnicima u Bosni i Hercegovini i dr.   
   2.  PROJEKTI  MUZEJA
Putem resornog Ministarstva za obrazovanje, nauku, kulturu i sport ZE-DO kantona Zavičajni muzej je 30.11.2009. godine u okviru redovnih aktivnosti aplicirao na grant sa transfera Budžeta Vlade ZE-DO kantona za sufinansiranje projekata iz oblasti omladinske problematike, oblasti kulture i zaštite kulturno-historijskih spomenika za 2010. godinu sa ukupno šest projekata: četiri projekta iz oblasti zaštite kulturno-historijskih spomenika i dva projekta iz oblasti  kulture. 

Realizacija projekata ovisila je o prihvatanju finansijske podrške od strane Vlade ZE-DO kantona koja je finansijski djelimično podržala neke projekte. Općina Visoko sufinansirala je samo „Visočko ljeto“ sa =1.000,oo KM. 

  A)  Projekti  iz oblasti kulture

      ■  IZLOŽBA  „BOŽIĆ  I  VASKRS  /USKRS NA STARIM ČESTITKAMA – KRAJ XIX  I  PRVA   POLOVINA
      XX  STOLJEĆA“ 
       Autor: prof. Senad J. Hodović. 
       Promotor izložbe: Njegovo Visokopreosveštenstvo Mitropolit dabrobosanski G. Nikolaj dr. Mrđa. 

           Prolegomena: prof.dr. Ljiljana Ševo, član državne Komisije za očuvanje nacionalnih spomenika.
Promocija izložbe održana je u izložbenom prostoru Collegium Artisticum-a, galerija „Klub“ u Sarajevu, 05.01.2010. godine i trajala je 15 dana. 
      ■ TRIBINA  „DRŽAVA BOSNA I HERCEGOVINA I NJENA NEZAVISNOST“  

Uvodničar:  mr. Fatmir Alispahić, publicista iz Tuzle.

Moderator: prof. Senad J. Hodović, direktor Zavičajnog muzeja Visoko. 
Održano u Velikoj sali općine Visoko u organizaciji Zavičajnog muzeja, povodom 1. marta – Dana nezavisnosti Bosne i Hercegovine, u subotu, 27.02.2010. godine. 
  ■ IZLOŽBA MLADIH „PROBUDI SE, POKRENI SE“ 
       Povodom –  18. maja – Međunarodnog  dana   muzeja
Organizatori: Zavičajni muzej Visoko i Udruženje „Damar omladine“ iz Visokog.  
Promotor: prof. Melika Imamović, kustos-pripravnik.

Promocija izložbe održana je 18.05.2010. godine, u prostoru Zavičajnog muzeja Visoko. Autori izložbe su grupa mladih, neafirmisanih umjetnika iz Visokog: Alibegović Senad, Džafić Ilma, Elezović Amir, Genjac Emina, Hasečić Malik, Hibić Haris, Hodžić Vedran, Husremović Damir, Jurišić Renato, Kadić Ermin, Krajišnik Neven, Lepić Anel, Obučić Rafaela, Ohran Ajša, Sarač Damir, Skopljak Altijana, Šehović Denin i Vranac Amila.
      ■ Performans članova Udruženja „Ukranenland“ iz Njemačke 
Performans izrade tradicionalnih duvačkih instrumenata iz Torgelow-a, muzičke izvedbe tradicionalne muzike,  tradicionalna izrada luka i stijele, te amatersko gađanje lukom i strijelom
Organizatori:  Njemačko Društvo za tehničku saradnju „GTZ“, Općina Visoko i Zavičajni muzej. 

Mjesto održavanja:  Plato ispred i iza zgrade Zavičajnog muzeja 
Održano: 23.07.2010. godine.
Članovi Udruženja „Ukranenland“ iz  grada Torgelow u sjevernoj Njemačkoj zajedno sa  UG „Eko viking“ iz Visokog, u organizaciji Njemačkog društva za tehničku saradnju „GTZ“ i Općine Visoko u saradnji sa Zavičajnim muzejom su na prostoru ispred i iza zgrade Muzeja izveli performans na kojem je zainteresovanim predstavljeno gađanje lukom i stijelom, filcovanje, pravljenje srednjovjekovnih muzičkih instrumenata. Performans je trajao u periodu od 12,00 do 18,00 sati.

     ■  PROMOCIJA KNJIGE „BOŠNJAČKA KULTURA PONAŠANJA“ 
Autorice knjige: Mevlida Serdarević, dipl.pravnica i dr. Ajnija Omanić, profesor emeritus. 

Promotori:  Prof.dr. Ibrahim Krzović,  prof.dr. Dževad Jahić  i  prof. Senad J. Hodović.

Promocija ovog kapitalnog djela održana je u Velikoj sali Općine Visoko sa početkom u 19,00 sati, 24.07.2010. 
     ■ IZLOŽBA UMJETNIČKIH SLIKA pod nazivom „TROJICA“ – u okviru manifestacije „Dani Zaima Muzaferije 2010“ i  proslave Dana državnosti BiH, 25.11.2010. godine
Autori:  Trpimir Grgić, Aleksandar Marković i Željko Koren
Čestitku povodom Dana državnosti kao i uspješno održavanje manifestacije poželio je predsjedavajući općinskog vijeća  gospodin Dalibor Tomić.

Ispred Udruženja građana za afirmaciju kulture – Visoko „Ars tragovi“ govorio je Rasim Kadić. Manifestaciju je zvanično otvorio mr. Strajo Krsmanović, direktor galerije Collegium artisticum u Sarajevu. 

  ■  PROMOCIJA KATALOGA UG Ars tragovi „Tragovi 2009“ u okviru manifestacije „Dani Zaima Muzaferije 2010“ i obilježavanja Dana državnosti BiH, 25.11.2010. godine
U izložbenom prostoru Zavičajnog muzeja promovisan i katalog „Tragovi 2009“.          

    B)  Projekti iz oblasti zaštite kulturno-historijskih spomenika
■  II FAZA OBRADE-SISTEMATIZACIJE  I ZAŠTITE ARHIVSKE GRAĐE IZ OSMANSKOG  PERIODA KOJA   

     SE NALAZI U FUNDUSU ZAVIČAJNOG MUZEJA.

Stručni  tim  na projektu predvodi kustos, prof. Mubera Pulo. Finansijer projekta: Vlada ZE-DO kantona.
Realizacija ovog projekta kojim je Muzej  aplicirao za sredstva od Vlade ZE-DO kantona u 2009. godini i ponovo u 2010. godini, budući da tokom 2009. godine Muzej nije dobio niti jedan dio sredstava, započela je nakon dostavljanja sredstava sredinom septembra 2010. godine. 
Budući da je radionica u Centru za restauraciju i konzervaciju arhivske i bibliotečke građe Nacionalne i univerzitetske biblioteke Bosne i Hercegovine bila prezauzeta, ova faza je iz objektivnih razloga još u toku.  Nastavak realizacije i završetak II faze planiran je za početak 2011. godine. Završetkom tretmana koji je u toku bit će postignut osnovni cilj projekta – dugotrajna zaštićenost dokumenata od daljeg propadanja i zaustavljanje procesa oštećenja. U ovoj fazi izvršena je, kroz tretman konzervacije/restauracije zaštita šest najznačajnijih djela/knjiga iz fundusa, a u nastavku realizacije biće zaštićeni najugroženiji pojedinačni dokumenti. 

Primijenjeni su sljedeći postupci zaštite: - fotodokumentacija zatečenog stanja; - dekomponiranje korica i knjižnog bloka; - fizikalni testovi, hemijska i mikrobiološka analiza; dezinfekcija i tretman humidizacije u komori; - koleinsko balansiranje papira; - balansiranje vlažnosti papira; - mehaničko čišćenje svake pojedinačne stranice; - intervencija na raspuknutim, poderanim i nedostajućim dijelovima stranica; - konzervatorska impregnacija svake stranice; - intervencija zaštite kod vodotopivih segmenata prije metode „mokrog“ čišćenja; - čišćenje hemikalijama; - retuširanje; - izrada koica / zaštitne kutije i fotodokumentovanje stanja nakon konzervacije i restauracije svakog pojedinačno dokumenta i knjiga. 
■  RESTAURACIJA I KONZERVACIJA, KOLIKO JE POZNATO JEDINIH OČUVANIH REPLIKA  IZ   1951.  

     GODINE U ORIGINALNOM RAZMJERU  (1:1)    RIMSKIH  I  SREDNJOVJEKOVNIH BOSANSKIH  

     SPOMENIKA SAKRALNOG KARAKTERA, TE PEČATA I GRBOVA SREDNJOVJEKOVNIH 
     BOSANSKIH  VLADARA 
Stručni tim na projektu predvodi kustos, prof. Habiba Efendira-Čehić. Finansijer: Vlada ZE-DO kantona.
Ovim projektom Muzej je aplicirao za dodjelu sredstava u 2009. godini. Budući da su sredstva dostavljena tek 2010. godine to je uslovilo realizaciju tokom 2010. godine.

Shodno iznosu dostavljenih sredstava projekat je realiziran kroz tretman restauracije i konzervacije gipsanih replika stećka iz Zgošće kod Kaknja – tip kuće, uspravnog stećka iz zgošće kod Kaknja (tip obeliska), nadgrobne ploče Kaznaca Nespine i cipus Ulpije Prokule iz Breze i proces primarne zaštite artefakata kamenih ulomaka u lapidariju.  Muzej je planirao nastavak realizacije projekta i u 2011. godini ukoliko Vlada ZE-DO kantona odobri sredstva na koja je Muzej aplicirao. 

Replike su u nosačima pojačane novim pozadinskim slojem, izvršeno je injektiranje, retuširanje i repariranje gipsa, rekonstrukcija likovne kompozicije i oštećenih partija, postavljeni su novi slojevi izolacije, impregnacije, grunda i završnog sloja, te završeno lakiranjem (šelakom) i fiksiranjem šperploče sa držačima za manipulaciju.
Takođe, izrađeni su željezni nosači za zidno izlaganje i zaštitu gipsanih replika u lapidariju, kao i nosači podne vitrine za izlaganje i zaštitu nadvratnika sa Starog grada Visoki.
■   III FAZA PROJEKTA GENERALNE REKONSTRUKCIJE ZGRADE ZAVIČAJNOG MUZEJA
Vlada ZE-DO kantona odobrila je i dostavila sredstva u iznosu od =15.000,oo KM za nastavak realizacije Projekta generalne rekonstrukcije zgrade Muzeja u 2010. godini.

Odlukom Upravnog odbora na XI sjednici i na XIII redovnoj sjednici planirano je da sredstva budu utrošena na sanaciju i dopunu elektroinstalacija struje i protivprovalnu zaštitu.

Sredstva odobrena od Vlade ZE-DO kantona nisu se trošila, između ostalog, jer se čekalo da Općina doznači odobrena sredstva po budžetu za 2010. pa da se na ukupan iznos raspiše tender.
Općina Visoko doznačila je sredstva za nastavak realizacije Projekta generalne rekonstrukcije zgrade Muzeja u 2010. godini 16.12.2010. godine u iznosu od =7.000,oo KM.

Postupak pokretanja postupka Javne nabavke za III fazu generalne rekonstrukcije zgrade Zavičajnog muzeja, uz odluku Komisije za sprovođenje postupka javne nabavke o poslovima iz projektne dokumentacije koji će biti obuhvaćeni ovom fazom radova, kao i sami radovi, biće hitno realizirani tokom 2011. godine. 
■    IZRADA ELABORATA: REKOGNOSCIRANJE TERENA I ARHEOLOŠKA SONDAŽNA ISTRAŽIVANJA

      SREDNJOVJEKOVNOG LOKALITETA MUHAŠINOVIĆI – VISOKO NA KOJEM JE PRONAĐENA PLOČA

      KULINA BANA
Lokalitet Muhašinovići – mjesto gdje je pronađena čuvena ploča Kulina bana – jedan je od potencijalnih nacionalnih spomenika na području općine Visoko. 
Na osnovu prijedloga i uz saradnju prof.dr. Envera Imamovića, šefa Katedre za arheologiju Filozofskog fakulteta Zavičajni muzej Visoko je izradio istraživački projekat pod nazivom „Rekognosciranje terena i arheološka sondažna istraživanja srednjovjekovnog lokaliteta Muhašinovići - Visoko“. Projekat je pod istim nazivom upućen  Ministarstvu za obrazovanje, nauku, kulturu i sport ZE-DO kantona kao Prijedlog projekta Zavičajnog muzeja Visoko iz oblasti zaštite kulturno-historijskih spomenika, aplicirajući za sredstva za 2010. godinu. Projekat ima istraživački karakter akcentirajući studiozniji i sistematičniji pristup samom lokalitetu koji će se realizirati kroz nekoliko faza. Vođa projekta: prof.dr.Enver Imamović, koji vodi stručni tim oformljen iz muzejskih i drugih institucija.Neshvatljivo je da i pored svih naših lobiranja Vlada ZE-DO kantona nije odobrila sredstva za realizaciju ovog projekta. 

■   Zavičajni muzej Visoko izradio je Elaborat i aplicirao na Poziv za prijavu projekata u sklopu UNESCO Participacijskog programa za 2010-2011. godinu iz programske oblasti - kultura. Obrazac za podnošenje prijave s projektom pod nazivom: Preparacija, konzervacija i zaštita papirnog fundusa / Orijentalne zbirke Zavičajnog muzeja Visoko dostavljen je na adresu Ministarstva civilnih poslova BiH, Državna komisija za UNESCO u Sarajevu, 08.02.2010. godine. Projekat Muzeja, nažalost, zbog velike konkurencije i nekorektnog vrednovanja nije prošao.
■  Također, shodno dopisu broj 02-38-7637/10 od 06.10.2010. godine Službe za društvene djelatnosti Općine Visoko odnosno dopisu Ministarstva za obrazovanje, nauku, kulturu i sport ZE-DO kantona broj 10-40-25244/10 od 24.09.2010. godine Zavičajni muzej je pripremio prijedloge /elaborate projekata za 2011. godinu kojim je aplicirao 28.10.2010. godine na grant resornog ministarstva ZE-DO kantona sa transfera Budžeta Vlade ZE-DO kantona. Aplicirano je sa deset projekata – šest iz oblasti zaštite kulturno-historijskih spomenika i četiri iz oblasti kulture. Realizacija projekata ovisi o iznosu i dodjeli sredstava iz Kantona.

c) Projekti realizirani  u saradnji sa drugim institucijama  i nevladinim    

       organizacijama
■
Završetak Projekta „Tragovima bosanskog kraljevstva“


U saradnji sa BH Fondacijom „Mozaik“ i predstavnicima Europske unije Zavičajni muzej je od oktobra 2007. godine uključen kao partner u Projekat „Tragovima bosanskog kraljevstva“. Aktivnosti poduzete kroz ovaj projekat, usmjerene su  na očuvanje i efikasno iskorištavanje kulturnog naslijeđa lokalnih zajednica. Koordinator lokalne zajednice Visoko bila je prof. Đenana Ganić-kustos.
   Projektom je planirano poboljšanje atraktivnosti lokacija historijskog naslijeđa kao i podizanje kvaliteta usluga u turizmu, a temelji se na afirmaciji srednjevjekovnih lokaliteta u turističke svrhe. Svrha programa je doprinos ekonomskom i socijalnom razvoju regije i povećanje prihoda od turizma. Realizacijom projekta lokalne zajednice Visoko pod nazivom „Reafirmacija srednjevjekovnog lokaliteta Čajangrad“ poboljšana je infrastruktura i atraktivnost ovog lokaliteta. Završna faza izvođenja radova na terenu, pripreme i promocija projekta realizirani su od početka 2009. godine pa do kraja maja 2010. godine. 


Prema riječima predstavnika Fondacije „Mozaik“ i monitoring tima Evropske unije  projekat iz Visokog bio je najkompleksniji među deset lokalnih zajednica iz BiH koje su učestvovale u projektu.
Poduzetim aktivnostima ostvareni su sljedeći rezultati:
-    Omogućavanje i poboljšavanje pristupa arheološkom lokalitetu Čajangrad domaćim i stranim turistima, đačkim     ekskurzijama i naučnim radnicima.
-     Afirmacija lokaliteta Čajangrad kroz uvođenje  kulturnih sadržaja.
-    Treninzi turističkih vodiča – dvoje mladih ljudi iz Visokog te uposlenice turističkog info punkta u Visokom.
-    Štampanje zbirke „Legende bosanskog kraljevstva“ u kojem je participirao Zavičajni muzej Visoko.
-   Studijsko putovanje -  Tragovima bosanskog kraljevstva -  posjeta Visokom u okviru promocije realiziranih   projekata.
Finalnim događajem, pod nazivom „Sedmica bosanskih kraljeva“, kulturnim i drugim zbivanjima obilježen je završetak projekta „Tragovima bosanskog kraljevstva“ u periodu od 29.06. do 05.07.2010. godine, čime je zaokružen projekat u svih 10 lokalnih zajednica - Fojnici, Visokom, Vranduku, Varešu, Bobovcu, Kraljevoj Sutjesci, Jajcu, Pruscu, Travniku, Maglaju i Tešnju. 

U prostoru Zavičajnog muzeja održano je više radnih sastanaka sa predstavnicima Fondacije „Mozaik“, Evropske unije  i lokalne zajednice radi dogovora o organizovanju  manifestacije i održavanju ceremonije u Visokom. 
U Domu armije u Sarajevu, 29.06.2010. godine svečanim otvorenjem započela je manifestacija „Sedmica bosanskih kraljeva“. 


U petak, 02.07.2010. godine, u okviru „Sedmica bosanskih kraljeva“ vikar i dobošar, odjeveni u autentičnu srednjovjekovnu odoru najavili su dolazak bosanskog  Kralja i Kraljice u Visokom  na više lokacija u gradu.

U subotu, 03.07.2010. godine kako je i najavljeno, Visoko je bilo domaćin posjete bosanskog kralja i kraljice. Centralna manifestacija održana je na platou pijace na Sebilju gdje su zanatlije tradicionalnih visočkih zanata, opančari, čibučari   kožari  i ugostitelji pokazali svoje proizvode i proces rada.
Između ostalog, predstavljeni su štand Muzeja, štand sa suvenirima te proizvođač organske hrane „Biofit“ iz Visokog. Turistički vodiči održali su kratko predavanje o ovim zanatima, Tabačkoj džamiji i tabačkoj stupi, nakon čega je upriličen historijski čas u Zavičajnom muzeju, koji je održao direktor, prof. Senad J. Hodović i prof. Habiba Efendira-Čehić, kustos, koja je prisutne upoznala sa postavkom „Korijeni Bosne“.    

Nakon toga, program u Visokom  završen je na lokalitetu Mili – Arnautovići, Krunidbenoj i grobnoj crkvi bosanskih vladara, gdje je kratko predavanje o ovome važnom lokalitetu održala prof. Habiba Efendira-Čehić te je upriličeno svečano čitanje povelje Kulina bana. 
Nakon boravka u Milama, kralj i kraljica nastavili su put prema Vranduku koji je bio sljedeće odredište njihove posjete u okviru manifestacije „Sedmica bosanskih kraljeva“.

U okviru ceremonije zatvaranja manifestacije „Sedmica bosanskih kraljeva“ uposlenici Zavičajnog muzeja, 05.07.2010. godine službeno su boravili u Tešnju, na tešanjskoj tvrđavi, čime je oficijelno završen projekat „Tragovima bosanskog kraljevstva“.
b) Aktivnosti na projektu „Bosanske piramide“   
Na osnovu donesenog Zaključka Vlade ZE-DO kantona na 147. sjednici od 15.09.2009. godine o davanju saglasnosti za nastavak arheoloških istraživanja na lokalitetima izvan zaštićene zone „Plješevica“, „Gornja Vratnica“ i „Visočica“ za period oktobar 2009. oktobar 2010. vođena su arheološka istraživanja Fondacije „Arheološki park: Bosanska piramida Sunca“ uz potpisan Ugovor o saradnji sa Zavičajnim muzejom od 28.08.2009. godine.
- Budući da je po mišljenju Vlade ZE-DO kantona došlo do prekoračenja ovlasti Fondacije prilikom istraživanja jer  je ponovo uključila lokalitete tunela „KTK“ i „Ravne“ koji se ne navode u Zaključku Vlade ZE-DO kantona. Resorno ministarstvo je o ovome upoznalo Općinu Visoko i Zavičajni muzej. Muzej je  aktom broj: 03-42-05-01/09 od 02.11.2009. godine  zatražio od Fondacije pojašnjenje po pitanju  dostavljenog akta Vlade. Fondacija nije dala nikakav odgovor Muzeju.

Muzej je Ugovorom regulisao svoj status u ovom Projektu i rad Muzeja tokom 2010. godine odvijao se u okviru Zakona i uputstava Vlade ZE-DO kantona.
-  Na osnovu informacije člana Stručnog savjeta Ustanove, 04.03.2010. godine Upravni odbor razmatrao i Muzej je uputio dopis broj 03-22-14-01/10 kojim se traži od Općinskog načelnika i resornih pomoćnika načelnika da se preko Civilne zaštite ili posebne stručne općinske Komisije ispita bezbjedonosna situacija na lokalitetima gdje Fondacija vrši istraživanja.
-  Muzej i Općina Visoko su od strane Ministarstva za obrazovanje, nauku, kulturu i sport ZE-DO kantona informisani i upoznati da se  Ministarstvo u tri navrata (dopisi broj10-14-27390-1/09 od 04.05.2010. godine, broj 10-14-27390-2/09 od 26.05.2010. godine i  broj broj 10-14-27390-3/09 od 28.05.2010. godine) obraćalo Fondaciji „Arheološki park: Bosanska piramida Sunca“ tražeći pojašnjenje o tome da li će se istraživanja u okviru projekta „MRAV“ izvoditi prema Saglasnosti Vlade ZE-DO kantona odnosno isključivo na lokalitetima „Plješevica“, „Gornja Vratnica“ i „Visočica“ ne uključujući istraživanja na lokalitetima tunela „KTK“ i „Ravne“ i  upozoravajući da se moraju pridržavati odluke Vlade ZE-DO kantona.

-  Bez obzira na upozorenja Vlade ZE-DO kantona Fondacija „AP:BPS“ aktom broj 560-P-05/10 informiše Ministarstvo da će se radovi odvijati na lokacijama za koje je dobijena saglasnost ističući u istom aktu u naslovu Nastavak arheoloških i pratećih istraživanja u 2009. godini za uzvišenje Visočica van zaštićene zone sa tunelima KTK i Ravne, što po njima znači da su obuhvaćena i istraživanja u tunelima. Ovaj stav Fondacije u potpunoj je suprotnosti sa stavom resornog kantonalnog ministarstva.
Predstavnici Muzeja su u više navrata molili da prestanu neproduktivna dopisivanja između Ministarstva i Fondacije, jer to može samo štetiti Projektu. Na žalost došlo je do zaoštravanja situacije i do nepotrebnih sporova.

-  Na X sjednici Upravnog odbora od 31.05.2010. godine konstatovano je da Muzej ni na koji način nije bio konsultovan niti uključen u pripreme održavanja manifestacije „Srcem za piramide 2010“, a ovu konstataciju potvrđuje i činjenica da na spisku od 23 organizatora manifestacije nema Zavičajnog muzeja koji je stručni partner u projektu. 
-  Ministarstvo za obrazovanje, nauku, kulturu i sport Vlade ZE-DO kantona ponovo je dostavilo akt broj 10-14-27390-4/09 od 25.06.2010. godine Fondaciji „AP:BPS“, Zavičajnom muzeju i Općini Visoko u kome se potvrđuje stav da Vlada kantona nije dala saglasnost za arheološka istraživanja na lokalitetima tunela KTK i Ravne.

-  Na poziv Fondacije (broj 586-P-06/10 od 15.06.2010. godine) da se kustosi Muzeja priključe iskopavanjima koja će u julu obavljati grupa od osam arheologa sa malezijskog Univerziteta, Zavičajni muzej je u odgovoru Fondaciji od 25.06.2010. godine ponovo istakao da predstavnici muzeja mogu učestvovati isključivo u istraživanjima na lokalitetima za koje su pribavljena validna pozitivna mišljenja i neophodne saglasnosti po tumačenju meritornih organa koji su ih izdali, u ovom slučaju Vlada ZE-DO kantona.
-  Fondacija „AP:BPS“ dostavila je 07.09.2010. godine Muzeju informaciju (broj 02-616-P-09/10) da je tokom arheoloških istraživanja u podnožju uzvišenja Plješevica u julu i augustu mjesecu pronađena zidana struktura na dubini od jednog metra te da su radovi na toj arheološkoj sondi obustavljeni. Informacija je dostavljena i Ministarstvu za obrazovanje, nauku, kulturu i sport ZE-DO kantona.
Nakon obavljenih konsultacija sa pomoćnikom  ministrice dr. Delibašićem i ministricom Merdž, Muzej je 24.09.2010. godine odgovorio Fondaciji dopisom broj 03-42-15-01/10 istakavši sljedeće – nije ispoštovana odredba Zaključka Vlade ZE-DO kantona broj 02-40-23664/09 od 15.09.2009. godine o blagovremenom obavještenju jer je Muzej upoznat sa pronalaskom tek nakon završetka svih navedenih iskopavanja, -  stručnjaci Muzeja nisu uključeni u navedena arheološka istraživanja i ponovljen je više puta izrećen stav da je  Muzej je uvijek spreman pružiti stručnu pomoć.
-  Ministarstvo za obrazovanje, nauku, kulturu i sport ZE-DO kantona aktom broj 10-40-25927/10 od 30.09.2010. godine ovlašćuje Muzej da utvrdi mjere zaštite potencijalnog dobra baštine na koje upućuje Fondacija.
-  Po zahtjevu kantonalnog Ministarstva, Zavičajni muzej je prihvatio obavezu utvrđivanja mjera zaštite potencijalnog dobra baštine i o tome obavijestio Fondaciju aktom broj 03-42-15-03/10 od 01.10.2010. godine, na što je Fondacija dopisom od 06.10.2010. godine odgovorila da je arheološka sezona završena, da je u skladu sa svojim obavezama zaštitila lokalitet te da se zajednički izlazak na teren odgodi do juna 2011. godine kada se planiraju nova istraživanja.
Jedinstven stav svih zaposlenih u Muzeju, članova Upravnog i Nadzornog odbora, kao i članova Stručnog kolegija da  Muzej može i treba raditi isključivo na način kako je to određeno Zakonom. 
3. PEDAGOŠKA DJELATNOST
Cjelokupna pedagoška djelatnost je urađena kako je planirana i višestruko prebačena zbog velikog interesovanja organizovanih školskih i drugih grupa iz više gradova države BiH. Muzej je tokom 2010. godine posjetilo preko 6.400 posjetilaca.

Ovaj broj posjetilaca je impozantan čak i za mnogo veće muzeje i potvrđuje kontinuitet kvaliteta rada uposlenih u muzeju i njihovog zalaganja na afirmaciji kulturno-historijskog, prirodnog, pokretnog i nepokretnog naslijeđa na području općine Visoko.


Takođe, evidentan je veliki napredak u radu stručnog osoblja muzeja sa učenicima srednjih škola na izradi maturskih radova kao i studentima dodiplomskih studija na izradi seminarskih i diplomskih radova.


Ostvarena je uspješna saradnja sa većim brojem studenata postdiplomskog studija na izradi pristupnih radova i magistarskih radova, kao i određenim brojem doktoranata koji koriste fundus i biblioteku Zavičajnog muzeja  - Visoko kao i stručne savjete zaposlenih u Muzeju. Na ovom segmentu ostvarena je i zavidna međunarodna saradnja. 
4. REDOVNI POSLOVI – VOĐENJE MUZEJSKIH KNJIGA /
       OBOGAĆIVANJE I  UPOTPUNJAVANJE  MUZEJSKIH  ZBIRKI

Tokom godine kustosi su obavljali redovne poslove evidentiranja - inventarisanja, obrade i vođenja muzejskih knjiga za predmete nabavljene otkupom ili poklonom, te za novonabavljene stručne i ostale naslove.

Knjiga ulaza

Tokom 2010. godine evidentiran je ulaz od ukupno četrnaest predmeta koji su poimenično navedeni po datumu ulaza u Muzej zaključno sa rednim brojem 608. Otkupljenih je 10 (deset) eksponata za dopunjavanje etnografske zbirke (5 eksponata) i zbirke NOB/NOR-a (5 eksponata), dok su 4 (četiri) eksponata poklonjena Muzeju: gospođa Saliha Čengić rođ. Hakirević poklonila je 3 (tri) predmeta i gospodin Sulejman Keso 1 (jedan) predmet.
Knjiga izlaza

Tokom godine zavedena su ukupno tri (3) izlaza muzejskog materijala, počev od rednog broja 155 – revers sa Muzejom Tešanj, r.br. 156 – revers sa Nacionalnom i univerzitetskom bibliotekom BiH u vezi sa restauratorsko-konzervatorskim tretmanom šest (6) knjiga i zaključno sa r.br. 157 – revers osteoloških nalaza za analizu C14 u Londonu u saradnji sa Muzejom RS-a iz Banjaluke. 

Knjiga poklona

Tokom godine u Knjigu poklona zavedena su četiri (4) nova predmeta i to: tri (3) predmeta pod r.br. 167  i  (1) jedan predmet pod r.br. 168. 
Biblioteka
Tokom 2010. godine muzejska biblioteka je dopunjena sa nova 54 (pedeset i četiri) naslova, od čega je otkupljeno 26 (dvadesetišest) novih naslova, a poklonjenih je 28 (dvadesetosam). Stanje očuvanosti bibliotečkog fonda je nepromijenjeno. 
Poslovi na vođenju ljetopisa – anala Zavičajnog muzeja realizovani su u potpunosti i tokom 2010. godine. Ljetopis za 2010. godinu otkucan je na 100 strana gusto kucanog teksta.
5. STRUČNO USAVRŠAVANJE KROZ OKRUGLE STOLOVE, SIMPOZIJE, KONFERENCIJE I STRUČNE SEMINARE
U skladu sa materijalnim mogućnostima i slobodnim vremenom zaposleni su prisustvovali organizovanim seminarima i okruglim stolovima u cilju stručne edukacije. Predstavnici Zavičajnog muzeja bili su učesnici sljedećih manifestacija: 
       -    4. međunarodna konferencija BAM 2010 – Evropske smjernice za saradnju biblioteka, arhiva i muzeja


Prvi dan dvodnevne, 4. po redu Konferencije Asocijacije informacijskih stručnjaka – bibliotekara, arhivista i muzeologa sa nosećom temom „Informacijske ustanove za 21. stoljeće“ održan je u prostoru Nacionalne i univerzitetske biblioteke BiH u Sarajevu. Ispred Zavičajnog muzeja Visoko na Konferenciji su učestvovale prof. Mubera Pulo i  prof. Đenana Ganić
       -    4. međunarodna konferencija BAM 2010 – Evropske smjernice za saradnju biblioteka, arhiva i muzeja

Drugi dan Konferencije održan je u prostoru Muzeja grada Zenice u Zenici.

Po završetku Konferencije u popodnevnim satima organizovana je posjeta Starom gradu Vranduk.

Ispred Zavičajnog muzeja Visoko učesnici su bili prof. Habiba Efendira-Čehić, prof. Goran Antović i prof. Đenana Ganić.
· Saradnju uspostavljenu sa Općinom Visoko i njemačkim Društvom za tehničku saradnju – GTZ po projektu “Unaprjeđenje lokalnog i regionalnog ekonomskog razvoja (LRWF)” Zavičajni muzej je nastavio i u 2010. godini koliko su vrijeme i prilike dozvoljavali 
6.   SARADNJA SA MEDIJIMA 
I tokom 2010. godine rad Zavičajnog muzeja bio je u potpunosti praćen i podržan od strane kako lokalnih tako i ostalih elektronskih i printanih medija Bosne i Hercegovine i drugih zemalja. 
Ukupan broj objavljenih priloga i naslovnih strana u dnevnim listovima, sedmičnim magazinima i časopisima iznosi  53, koje smo uspjeli evidentirati. Prema našoj evidenciji koja nije konačna, snimljeno je i emitovano ukupno 61 radio-televizijskih priloga, a stvarni broj koji nismo uspjeli zabilježiti sigurno je znatno veći. 

Takođe, nemoguće je pratiti broj članaka i priloga objavljenih na različitim web-stranicama kao i u printanim medijima u susjednim i ostalim zemljama.

7.  DODATNE AKTIVNOSTI

-  Tokom 2010. godine predstavnici Zavičajnog muzeja kroz saradnju sa Službom za društvene djelatnosti općine Tešanj i prof. Jasminom Mandžukićem, direktorom Muzeja iz Tešnja, pružili su stručnu pomoć kontinuirano tokom procesa osnivanja Muzeja u Tešnju. 
U kontekstu formiranja privremene postavke, Upravni odbor Zavičajnog muzeja je shodno Pravilima Ustanove na zahtjev Muzeja Tešanj ustupio pet (5) eksponata/ predmeta hladnog i vatrenog oružja iz osmanskog perioda na period od jednu godinu dana uz potpisan  revers eksponata sa fotografijama i stručnim opisom koji se ustupaju JU Muzej Tešanj. 

-   Zavičajni muzej ostvario je međuinstitucionalnu saradnju sa Muzejom RS-a iz Banjaluke ustupanjem arheoloških uzoraka iz fundusa Zavičajnog muzeja sa neolitskih lokaliteta sa područja općine Visoko za C14 analizu kroz projekat saradnje Muzeja RS-a i Arheološkim odjeljenjima Univerziteta iz Kembridža i Lestera u projektu pod nazivom „Formiranje Evrope: dinamičnost praistorijskih populacija i korijeni socio-kulturne raznolikosti.“ 

Ustupanjem arheološkog materijala iz fundusa Zavičajnog muzeja, Visoko je zajedno sa Sarajevom, Tuzlom i Banjalukom uvršteno u rijetke gradove čiji su uzorci (ukupno sedam) ustupljeni za analizu Univerzitetu u Kembridžu, a što će biti evidentirano u stručnom Biltenu ove renomirane svjetske institucije.
 -  Uposlenici Zavičajnog muzeja, po prvi put, uključili su se kolektivno u članstvo ICOM-a 
     (Međunarodno vijeće muzeja) za 2010. godinu. 

8.  IZDAVAČKA DJELATNOST U 2010. GODINI
Prema planu za 2010. godinu realizirano je štampanje promotivnog materijala – separata sa trojezičnom formom teksta na bosanskom, engleskom i njemačkom jeziku, u dvije grafičke varijante, pod nazivom:
„Jedina sačuvana tabačka stupa na Balkanu“/ „The only preserved mortar in the Balkans“ / „Der einzige aufbewahrte mörser auf dem Balkan“.
Autor teksta na bosanskom jeziku: prof. Mubera Pulo; prijevod teksta na engleski jezik: prof. Mersad Buza; prijevod teksta na njemački jezik: prof. Saida Greda.  
STANJE  OBJEKATA  I  PREDMETA  KULTURNO-HISTORIJSKOG NASLIJEĐA  NA  PODRUČJU  OPĆINE  VISOKO  

Posebnu pažnju uposlenici Zavičajnog muzeja posvetili su zaštiti kulturno-historijskog naslijeđa na području općine Visoko.
Zakonska regulativa

· Na nivou države Bosne i Hercegovine ne postoji krovni zakon kojim bi se regulisala oblast zaštite kulturno-historijske baštine.
· Na nivou Federacije BiH također ova oblast nema jedinstven Zakon. Federalno Ministarstvo kulture i sporta kao i Zavod za zaštitu spomenika FBiH, pri donošenju odluka i stručnih mišljenja poziva se na Zakon o zaštiti kulturno-historijskog i prirodnog naslijeđa (Sl. list SR BiH br. 20/85) iz 1985. godine.
Dodatnu poteškoću predstavlja Odluka Ustavnog suda Federacije BiH iz 2010. koji je ovo Ministarstvo proglasilo nenadležnim.
· Oblast zaštite objekata i predmeta kulturno-historijskog naslijeđa na nivou Kantona u potpunosti i kvalitetno  je regulisana odredbama Zakona o zaštiti kulturne baštine ZE-DO kantona (Sl.novine ZE-DO kantona br.2/2000) i Zakona o muzejskoj djelatnosti ZE-DO kantona (Sl.novine ZE-DO kantona br.15/03).

· Zbog činjenice da još uvijek nije oformljen Zavod za zaštitu spomenika ZE-DO kantona, sav teret oko čuvanja, brige i zaštite objekata i predmeta kulturno-historijskog naslijeđa na području općine Visoko, na osnovu registracije i pojedinačnih ovlaštenja resornog nadležnog ministarstva, snosi Zavičajni muzej Visoko. Stoga Muzej pored obavljanja svih redovnih djelatnosti radi i veliki dio poslova za koje nema dovoljno prostora, kadra, novčanih sredstava  niti slobodnog vremena.

· Zavičajni muzej Visoko je jedina institucija na području općine Visoko registrovana za zaštitu kulturno-historijske baštine i jedna je od dvije relevantne institucije na području ZE-DO kantona, koja ima educiran kadar za ovu djelatnost, ali nema ingerencije za upravljanje nad spomenicima kulture.

· Komisija za estetsko uređenje i zaštitu čovjekove okoline Općine Visoko, je još na 7. sjednici održanoj 16.09.2005. godine predložila je Općinskom vijeću da se razmotri ponovno pokretanje ranije upućene inicijative za prenošenje prava upravljanja nad kulturno-historijskim naslijeđem na području općine Visoko, na instituciju Zavičajni muzej koji je registrovan za tu djelatnost. Ovaj zaključak nije realiziran.
· Općinsko vijeće Visoko je na XXI sjednici od 07.10.2006. godine donijelo Zaključak kojim se usvaja prijedlog Komisije za estetsko uređenje i zaštitu čovjekove okoline, kojim se zadužuje nadležna služba Općine Visoko da preispita mogućnosti za prenos prava upravljanja nad arheološkim lokalitetima općine Visoko na JU Zavičajni muzej Visoko i u skladu s tim pokrene odgovarajuću inicijativu kod nadležnog organa. Ova inicijativa nije još uvijek realizirana.
· Općinsko vijeće Visoko je na svojoj XXXII sjednici od 03.11.2007. godine donijelo Zaključak  kojim se zadužuje Općinski načelnik i Služba za društvene djelatnosti, boračko-invalidsku zaštitu i raseljena lica da se u 2008. godini donese Globalni plan zaštite i korištenja kulturne baštine na području općine Visoko. Ova inicijativa nije još uvijek realizirana.
NACIONALNI SPOMENICI NA PODRUČJU OPĆINE VISOKO
· Prema Aneksu 8. Dejtonskog mirovnog sporazuma za mir u Bosni i Hercegovini konstituisana je nezavisna Komisija/Povjerenstvo za očuvanje nacionalnih spomenika. Mjere zaštite i rehabilitacije dobara koja su utvrđena kao nacionalni spomenici BiH utvrđene su Zakonom o zaštiti dobara koja su odlukom Komisije za zaštitu nacionalnih spomenika proglašena kao nacionalni spomenik („Sl. Novine FBiH“, br. 2/02, 8/02, 27/02 i 6/05). Članom 5. ovog Zakona, na osnovu Stručnog mišljenja Zavoda za zaštitu spomenika FBiH, utvrđeno je da Saglasnost - Odobrenja za zaštitu, konzervaciju, prezentaciju i rehabilitaciju nacionalnih spomenika izdaje Federalno ministarstvo prostornog uređenja i okoliša.

· Prema kriterijima Komisije za očuvanje nacionalnih spomenika za proglašenje dobra nacionalnim spomenikom, na području općine Visoko do sada je proglašeno 5 (pet) nacionalnih spomenika.

· Na privremenoj listi Komisije za očuvanje nacionalnih spomenika na području Općine Visoko nalaze se tri spomenika: Alaudinova (Šadrvanska džamija) džamija, Franjevački samostan i Nakšibendijska tekija.
1)  Arheološko područje Mile/Arnautovići – mjesto stanka bosanske vlastele i krunidbena i grobna crkva bosanskih kraljeva, 

      
                     (Odluka broj: 06-6-894/03-02 od 02.07.2003. godine)
       
        (Odluka broj: 05.2-2-106/09-3 od 09.09.2009. godine);
Uposlenici Zavičajnog muzeja Visoko tokom godine kontinuirano su izlazili na lokalitet arheološkog područja Mile u svrhu evidentiranja stanja spomenika, pregleda ispravnosti signalizacije-putokaza za lokalitet i ploče (legende) na samom lokalitetu nacionalnog spomenika. U više navrata, terenski obilasci su i medijski popraćeni radi izvještavanja o stanju spomenika, a održano je više predavanja na temu značaja i uloge ovog lokaliteta u hiljadugodišnjoj tradiciji državnosti Bosne i Hercegovine prilikom školskih i turističkih posjeta lokalitetu. 

Na informaciju da je od strane nepoznate osobe došlo do oštećenja nosača i panoa/legende na arheološkom lokalitetu Nacionalnog spomenika Mili, u Arnautovićima, Stručna ekipa Zavičajnog muzeja u sastavu prof. Senad J. Hodović, direktor, prof. Habiba Efendira-Čehić, kustos i prof. Melika Imamović, kustos-pripravnik, je u četvrtak, 29.04.2010. godine izašla na teren - lokalitet te napravila službenu zabilješku.

Uvidom u zatečeno stanje na licu mjesta, ustanovljeno je da je pano u potpunosti uništen. 
O ovome incidentu je prvo informisan  Federalni Zavod za zaštitu spomenika u Sarajevu od strane predstavnika Mjesne zajednice, dok je Zavičajni muzej informisan od strane Zavoda, što je u najmanju ruku neobično.Također je obavljen i razgovor sa dežurnim inspektorom Policijske stanice Visoko, o ustupanju Zapisnika ekipe koja je napravila uviđaj, nakon čega bi se poduzele daljne neophodne mjere vezane za ovaj slučaj.
Policijska stanica Visoko dostavila je Zavičajnom muzeju obavijest (broj: 08-03/8-1-04-4-5-3073/10/AA) sa službenom zabilješkom u kojoj se informiše da devastacija panoa nije posljedica vandalskog čina nego saobraćajne nesreće koja se desila na putu Arnautovići – Poriječani na lokalitetu Mili, Arnautovići u subotu, 23.04.2010. godine. Dalji postupak rješavanja slučaja u koji je uključen Zavičajni muzej je u toku.
b) Projekat „Konzervacija arheološkog lokaliteta Mile u Visokom“

Nakon završetka svih pravnih procedura, potpisivanjem Ugovora o izvođenju radova konzervatorske intervencije na nacionalnom spomeniku Mile-Arnautovići, na osnovu Odluke Upravnog odbora JU Zavičajni muzej Visoko od 21.12.2009. godine, sa odabranim izvođačem radova - firmom „Vizija“ d.o.o. Visoko od 28.12.2009. godine, postignuti su uslovi da se, nakon što Federalno ministarstvo prostornog uređenja dostavi saglasnost, počne sa radovima na lokalitetu.

Tokom 2010. godine zabilježene su hronološki sljedeće aktivnosti po ovom projektu: 

- Zavod za zaštitu spomenika dostavio je Zavičajnom muzeju stručno mišljenje (broj 07-40-4-433-3/10 od 30.04.2010. godine) o projektu za izvođenje radova „Tekuće održavanje na lokalitetu Mili – Arnautovići za 2010. godinu“ kojim je saglasan da se navedeni radovi redovnog održavanja mogu prihvatiti te se daje odobrenje Zavičajnom muzeju Visoko da može pristupiti izvođenju projektom planiranih radova.
- Izlaskom na teren predstavnika Federalnog zavoda za zaštitu spomenika, predstavnika Općine Visoko, predstavnika izvođača radova i predstavnika Zavičajnog muzeja, 25.05.2010. godine oficijelno je započela realizacija projekta pod nazivom „Tekuće održavanje na lokalitetu Mili-Arnautovići za 2010. godinu“.

-  Zvanični početak građevinskih radova na lokalitetu je 14.06.2010. godine kada su izašli na teren i održali sastanak predstavnici Zavoda za zaštitu spomenika FBiH - direktorica Zavoda gospođa Lidija Mićić, stručni savjetnik ispred Zavoda i autor projekta gospodin Nurudin Pušilo, predstavnici općine Visoko - pomoćnik načelnika za društvene djelatnosti prof. Fehim Memić i dipl. pravnik Aida Omanović kao i nadzorni organ ispred općine i Muzeja, Suad Efendira, dipl.ing.arh. Također, na terenu su bili predstavnici Izvođača radova „Vizija“ d.o.o. Visoko, direktor Adem Smajić, šef gradilišta Edin Džafić, dipl.ing.građ. i poslovođa na gradilištu, Edin Osmanbašić.

Utvrđeno je da će predstavnik Zavoda, gospodin Pušilo kao stručni savjetnik kontinuirano izlaziti na teren i nadzirati radove, a također i nadzorni organ ispred Općine Visoko i Zavičajnog muzeja, gospodin Suad Efendira koji će ovjeravati građevinski dnevnik i privremene situacije.
       Prema Izvještaju stručnog organa Zavoda za zaštitu spomenika od 18.08.2010. godine radovi su se odvijali prema planu i pozitivno je ocijenjen urađeni posao koji se odnosi na konzervatorsko-restauratorske radove, a što je stav i nadzornog organa ispred Općine i Muzeja te predstavnika Zavičajnog muzeja koji su redovnim obilascima pratili radove na terenu
 Upravni odbor je na prijedlog Nadzornog organa Suada Efendire, dipl.ing.arh. prihvatio i odobrio Zahtjev „Vizija“d.o.o. koja je dostavila  ponudu sa predmjerom i predračunom naknadnih radova broj 01-389/10 od 21.09.2010. godine za postavljanje novih jarbola i ponudu za naknadne radove broj 01-397/10 od 27.09.2010. godine za radove oko demontaže stare i postavljanja nove ograde. 
-  S krajem novembra mjeseca 2010. godine završeni su radovi na postavljanju dva nova jarbola, zasađena je živica i isplaniran teren što je bilo i planirano.U narednom periodu očekuje se izrada i postavljanje klupa i žardinjera od strane izvođača radova čime bi projekat bio u potpunosti završen.

2)  Graditeljska cjelina – Tabačka/Tabhanska džamija        (Odluka broj: 08-2-6-801/03-9 od 09.10.2003. godine);
U konsultacijama sa imamom džamije, prof. Asimom Muslijom imamo informacije da su u saradnji sa Federalnim zavodom za zaštitu spomenika nastavljeni radovi. Uvidom na licu mjesta konstatovano je da su tokom 2010. godine izvršeni sljedeći radovi na realizaciji projekta restauracije nacionalnog spomenika Tabačke/Tabhanske džamije:

- Izrada i postavljanje kamene ograde oko džamije od strane firme „Taš“ iz Sarajeva, 

- postavljanje ulaznih vrata (drvenih kanata) u dvorište (harem) džamije,

- popločan šadrvan.

Prema kazivanju imama džamije od 15.02.2011. godine u blisko vrijeme predviđaju se sljedeći radovi : 

· postavljanje šindre na zid ograde i ulaznih vrata u iznosu od cca 25 m2 i 

· postavljanje kaldrme. 

Takođe je naglasio da je prema zahtjevu Federalnog zavoda za zaštitu spomenika u narednom periodu potrebno izvesti korekcije u enterijeru koje se odnose na zamjenu basamaka i ograde na musandari. 
3)   Historijsko područje – Stari grad Visoki             (Odluka broj: 05.1-2-1047/03-2 od 02.03.2004. godine)
  




        (Odluka broj: 05.2-2-1047/03-12 od 15.03.2006. godine)
        (Odluka broj: 05.1-02-1047/03-42 od 05.11.2008. godine)



        (Odluka broj: 05.1-02-106/09-2 od 10.03.2009. godine)
Prospekcija  - evidentiranje stanja lokaliteta  „Stari grad Visoki“

Privremeni zaštitni konzervatorski radovi

Arheološke kampanje tokom 2007. i 2008. godine u organizaciji Zemaljskog muzeja BiH otkrile su i istražile velike sekcije novih zidina Starog grada Visoki. Radi se o unutrašnjim i nekim dijelovima vanjskih zidina Grada od kojih su neki bili samo površinski vidljivi, a potom su utonuli u zemlju, dok su zidine cisterne/bunara bile zatrpane u potpunosti i po prvi put su otkrivene prilikom navedenih arheoloških iskopavanja. Novootkrivene sekcije zidova su u kratkom vremenskom periodu, a bez adekvatne konzervatorske zaštite, na nekoliko nivoa počele opadati i obrušavati se pod utjecajem atmosferilija, ljudske nepažnje i blažih zemljotresa. 

Razlog tome je što izvođač radova, Zemaljski muzej BiH nije izvršio zaštitu novootkrivenih sekcija, nakon napuštanja lokaliteta 2008. godine.

Iako ne upravlja lokalitetom, Zavičajni muzej Visoko je konstantno vršio pritisak na Zavod za zaštitu spomenika FBiH, Općinu Visoko, Ministarstvo za obrazovanje, nauku, kulturu i sport ZE-DO kantona, Zemaljski muzej BiH, Komisiju za očuvanje nacionalnih spomenika BiH, Federalno ministarstvo prostornog uređenja te Federalno ministarstvo kulture i sporta da se ovo pitanje kvalitetno i trajno riješi. 

 Kao rezultat tih aktivnosti Muzeja u mjesecu oktobru 2009. godine izvršeni su privremeni konzervatorski radovi koji su obuhvatili postavljanje zaštitne folije (najlon sa zaštitnim performansama) na drvenu konstrukciju iznad i oko novootkrivenih sekcija. Izvođač radova bilo je JKP „Gradska groblja“ Visoko. 
Uslijed djelovanja atmosferilija tokom zimskog perioda 2009/2010 došlo je do cijepanja/skidanja zaštitne folije, postavljene tokom zaštitnih radova na novootkopane arheološke zidine, o čemu je Zavičajni muzej početkom marta 2010. godine informisao JKP „Gradska groblja“.  JKP Gradska groblja saniralo je ovo oštećenje početkom aprila 2010. godine.

Izlaskom stručnog tima Muzeja na lokalitet i evidentiranjem stanja arheoloških ostataka zidina Starog grada Visoki od 09.04.2010. godine konstatovano je da su saniranjem oštećenja u potpunosti odstranjene stare zaštitne folije (najloni), te da su postavljene nove, koje su ponovo fiksirane žicom i konstrukcijom od drvenih greda, što će u narednom periodu privremeno osigurati zaštitu od nepovoljnih vremenskih uslova. Normalno da ovo neće zaštiti lokalitet od svakodnednevnih istraživanja  neodgovornih i vandalizma pojedinaca, kojih je sve više.

Pored navedenog, konstatovano je da se na lokalitetu nalazi dosta smeća (plastične flaše sokova koje su mjestimično razbacane), te veliko ognjište između zidina sa tragom skaljene plastične mase koja upućuje na paljenje najlona. U sklopu obilaska i evidentiranja stanja arheoloških ostataka lokaliteta izrađena je  fotodokumentacija, kao prilog Izvještaju, na kojima se vidi tehnika postavljanja i fiksiranja drvene konstrukcije sa zaštitnom folijom, kao i novonastala oštećenja.

Također, stručna ekipa Zavičajnog muzeja, u okviru redovnog praćenja stanja lokaliteta, 16.09.2010. godine izašla je na lokalitet kako bi provjerila informaciju o neovlaštenom kopanju na Gradu od strane nepoznatih osoba o čemu je Muzej neslužbeno obaviješten te kako bi utvrdili stanje na terenu.

Uvidom u postojeće stanje na lokalitetu utvrđeno je da nisu primijećene veće anomalije, osim jedne zone na području nacionalnog spomenika gdje je djelovanjem atmosferilija došlo do obrušavanja dijela suhojarka duž sjevero-zapadnog zida ostataka utvrđenja. 

Projekat konzervacije Starog grada Visoki

Zavičajni muzej je putem Službe za društvene djelatnosti općine Visoko informisan da je Općina Visoko preko kapitalnog granta za projekat „Stari grad“ (Ekonomski kod – Glavna grupa 681500 pod grupa 615200 r.broj 2.9.) planirala izvršiti zaštitne konzervatorske radove na lokalitetu. U Službenom glasniku BiH, broj 33, od 26.04.2010. godine izašlo je Ponovno obavještenje o nabavci Općine Visoko za konzervatorske radove na historijskom području Stari grad Visoki koji je proglašen nacionalnim spomenikom BiH.
Prema raspoloživim informacijama u toku je ponovljeni postupak raspisivanja tendera za izvedbu konzervatorskih radova na lokalitetu nacionalnog spomenika.

Konstatacija je da Muzej nije ni na koji način uključen u ovu problematiku i sve obavljene radnje od strane zaposlenika muzeja su na bazi  sprečavanja daljeg propadanja ovog lokaliteta, jer treba još jednom napomenuti da Zavičajni muzej ne upravlja lokalitetima kulturno-historijskog naslijeđa na području općine Visoko.
OSTALI  LOKALITETI  OD  KULTURNO-HISTORIJSKOG ZNAČAJA

1. 
Lokalitet  Goduša  „Etno-soba / etno-radionica“ 

U okviru redovnih obilazaka muzejskog depandansa „Etno-sobe / etno-radionice“  u Goduši, uposlenici Zavičajnog muzeja su u više navrata posjetili ovaj lokalitet. Radilo se na tehničkom održavanju stalne postavke u okviru izložbenog dijela depandansa, te nadopunjavanju fundusa novim eksponatima. 

2. 
 Lokaliteti stećaka na području općine Visoko
U okviru godišnjih terenskih izlazaka započelo se sa evidentiranjem stećaka po lokalitetima i prema stanju:

· Evidentiranje  nekropole  stećaka  na  lokalitetu  Podojnice/Podovnice u mjestu Kalići, MZ Radovlje i 

izmiještanje jednog ugroženog stećka koji je bio u stanju da se obori na lokalni put. Stručni tim Muzeja u saradnji sa predstavnikom Općine Visoko, Suadom Efendira, dipl.ing.arh. poduzeli su sve potrebne mjere da se ugroženi stećak zaštiti, tako da su radnici preduzeća „Mušinbegović“ iz Visokog, 12.04.2010. godine pomoću mašine dislocirali stećak cca 2 m od puta. Stećak je pomoću kamenja i zemlje učvršćen i fiksiran te na taj način privremeno zaštićen. Konstatovano je takođe, da u saradnji sa Općinom Visoko, koja zakonski upravlja lokalitetima kulturno-historijskih spomenika na području općine Visoko, neophodno je što prije uraditi generalni Projekat sanacije štete.

U narednom periodu nužna je izgradnja podzida, čime bi se nekropola  „trajno“ zaštitila, s obzirom da se većina stećaka nalazi neposredno uz frekventnu cestu, i svakodnevno su ugroženi i izloženi opasnosti. Na ovaj način bi se moglo prići eksploatisanju ovog vrijednog kulturnog spomenika u turističke svrhe. 
· Evidentiranje četiri stećka uz zid džamije u Podvincima

Spoljni saradnik Zavičajnog muzeja, gospodin Esad Durajlić, dipl.ing.šumarstva, prilikom evidentiranja starih nišana u Podvincima informisao je sa terena Muzej 12.04.2010. godine, da se uz zid stare džamije u Podvincima nalaze i 4 stećka, bez ukrasa i jednostavne forme. Stručna komisija Muzeja je izvršila prospekciju terena i uputila službeni zapisnik. 

· Evidentiranje stećaka u krugu starog muslimanskog greblja na lokalitetu neposredno ispod Srednjovjekovnog grada Bedem u Grajanima, Goduša

Obilaskom i evidentiranjem stanja neovlaštenog iskopavanja ostataka Srednjovjekovnog grada Bedem u Grajanima, MZ Goduša, Stručna komisija Muzeja je zabilježila da se uz putić kojim se penje na uzvišicu na kojoj se nalaze zidine Srednjovjekovnog grada nalazi i manja nekropola neidentifikovanih stećaka i starih nišana koji su duboko utonuli u zemlju i zarasli u travu. U narednom periodu će se izvršiti dokumentovanje položaja i fotografisanje vidljivih obrisa stećaka, kako bi se pristupilo izradi plana zaštitnih mjera.
III     AKTIVNOSTI USTANOVE U 2010. GODINI KOJE SU REALIZIRANE, 
          A  NISU PREDVIĐENE PLANOM RADA 
1.    3D skeniranje natpisa na kamenim arhitektonskim artefaktima

3D skeniranje natpisa na kamenim arhitektonskim artefaktima u lapidariju Muzeja radi identifikacije, iščitavanja i zaštite teksta pisanog na bosančici upriličeno je u srijedu i četvrtak, 10. i 11.11.2010. godine, a radio je gospodin inžinjer Alija Botić, predstavnik firme „IGA plan“ iz Sarajeva. Skenirani su natpisi pisani bosančicom na kamenom nadvratniku i dovratniku sa Grada Visoki.

Gospodin Alija Botić prezentirao je skeniranje u prisustvu načelnika općine Visoko, gospodina Muniba Alibegovića, šefa Službe za društvene djelatnosti prof.Hasana Šahinovića i predstavnika lokalnih medija:

RTV Visoko, Radija „Q“, NTV „Magazin plus“, Kablovska TV „Vi-net“ i dopisnica „Dnevnog avaza“. 

Kao stručni saradnik za iščitavanje teksta angažovana je doc.dr. Lejla Nakaš, predavač na Odsjeku za bosanski jezik Filozofskog fakulteta Univerziteta u Sarajevu sa kojom je Zavičajni muzej uspostavio vrlo dobru saradnju. 

2.  Muzički i likovni PERFORMANS  UČENIKA U  LAPIDARIJU MUZEJA 
U prostoru muzejskog lapidarija učenici Osnovne škole „Safvet-beg Bašagić“ iz Visokog, 28.07.2010. godine uz muzičku pratnju učenica Osnovne muzičke škole „Avdo Smajlović“  iz Visokog, crtali su na temu muzejskih eksponata. Zavičajni muzej organizovao je ovaj umjetnički performans u saradnji sa prof. Ishakom Hajro, članom Stručnog savjeta Muzeja i voditeljem likovne sekcije ovog projekta. 
3.  Izložba umjetničkih djela iz privatne kolekcije fra Nikole Bošnjaka (46 slika, 7 grafika i 9 skulptura) pod nazivom „Radost života – hommage fra Iliji Ćavaroviću (1884-1901)“  

Povodom obilježavanja katoličkog Božića; promotor:  prof.dr. Ibrahim Krzović; prostorije Zavičajnog muzeja.
Trajanje izložbe: Od 12 do 20.12.2010. godine.
IV      FINANSIJSKI POKAZATELJI POSLOVANJA USTANOVE U 2010. GODINI
Javna ustanova Zavičajni muzej – Visoko je po Finansijskom izvještaju za period 01.01. do 31.12.2010. godine ostvarila prihod u iznosu = 162.693,ooKM i rashod u iznosu = 137.446,ooKM. Muzej je poslovao pozitivno, sa razlikom prihoda nad rashodima u iznosu =25.247,oo KM. 
Potrebno je istaći činjenicu da u strukturi ukupnih prihoda u 2010. godini vanredni prihodi učestvuju sa =61.440,oo KM,  što je  procentualno čak 37,76 %.
PRIHODI  1. Sredstva za osnovnu djelatnost muzeja                                        

101.253,oo KM

       2. Potpora od ostalih nivoa vlasti – grantovi po projektima                                    58.934,oo KM
                        - sredstva ZE-DO kantona za kulturne manifestacije



   2.500,oo KM


            - sredstva ZE-DO kantona za zaštitu kulturno-historijskih spomenika                                   12.000,oo KM

           
            - sredstva ZE-DO kantona za rekonstrukciju zgrade




 15.000,oo  KM

            - grant iz Budžeta općine Visoko – zaštita eksponata u muzeju



   8.000,oo  KM
                 

                          - bruto plate i topli obrok za pripravnike – općina Visoko       
                                             8.379,oo  KM


           - naknade za rad Upravnog odbora iz Budžeta općine Visoko


   5.055,oo KM


           - sredstva od općine Visoko za rekonstrukciju zgrade



   7.000,oo  KM
                          - sredstva Općine Visoko za manifestaciju „Visočko ljeto“                                                     1.000,oo  KM

       3. Ostali vanredni prihodi (kamate,ulaznice, ARS tragovi i dr.)                               2.506,oo KM            

                     _______________________________________________________________________________ 








Ukupno:

          =162.693,oo KM

RASHODI – izdaci za bruto plate i naknade stalno zaposlenih




 85.897,oo KM


       - izdaci za doprinos na teret poslodavca





   7.482,oo KM


       - izdaci za putne troškove (vanjski saradnici, promotori-stručni saradnici)

      626,oo KM


       - izdaci za energiju








   8.438,oo KM


       - izdaci za komunalne usluge






   3.014,oo KM


       - izdaci za nabavku materijala






   6.571,oo KM


       - izdaci za usluge prevoza i goriva






  1.265,oo KM


       - izdaci za tekuće održavanje






   1.522,oo KM


       - izdaci za osiguranje i bankarske usluge





   1.783,oo KM


       - izdaci za ugovorene usluge (Upravni odbor, Nadzorni odbor,...) 


 12.470,oo KM
               

                    - izdaci za tekuće grantove – pripravnici





   8.378,oo KM         

                    _______________________________________________________________________________ 









Ukupno:

           =137.446,oo KM

VIŠAK PRIHODA NAD RASHODIMA     ____________________________________        =25.247,oo KM
V          PROBLEMI U RADU I POSLOVANJU USTANOVE

    a)  Tehnička opremljenost muzeja i uslovi rada

U cilju poboljšanja loših tehničkih uslova rada, Zavičajni muzej je, na osnovu pripremljenog Elaborata i projektne dokumentacije, uz prethodno izvršenu zakonsku proceduru, u saradnji sa Općinom Visoko, u oktobru 2008. godine započeo realizaciju projekta Generalne rekonstrukcije zgrade kako bi se stvorili uslovi za bolju zaštitu, čuvanje i prezentovanje muzejskog materijala i kulturno-historijskog naslijeđa općine Visoko kao i osnovni uslovi za rad zaposlenih. 

Nažalost, završetkom II faze, u maju 2009. godine, zaustavljeni su radovi zbog nedostatka finansijskih sredstava. I pored određenih pomaka, uslovi za rad su još uvijek neadekvatni i postojeće stanje ukazuje na potrebu nastavka radova do realizacije projekta u potpunosti. 

b)  Kadrovska problematika

- Zavičajni muzej Visoko nema zaposlenog preparatora i konzervatora, te sve stručne usluge iz ove oblasti pružaju eksperti iz Sarajeva uz novčanu naknadu. Povremeno se vrši elementarna edukacija osoblja visočkog muzeja za ovu oblast rada, ali to nije dovoljno.
-  Muzej još uvijek nema popunjenu kadrovsku strukturu po zbirkama. Muzeju je prijeko potreban dipl.  arheolog ili prof. historije.

- Na osnovu Ugovora broj 03-74-05-04/10 od 19.07.2010. godine potpisanog između JU Službe za zapošljavanje ZE-DO kantona Zenica i JU Zavičajni muzej – Visoko o sufinansiranju zapošljavanja mladih osoba bez radnog iskustva u okviru „Programa sufinansiranja u zapošljavanja mladih osoba bez radnog iskustva“, Odluke Komisije za prijem pripravnika broj 03-07-25-2-01/10 od 31.08.2010. godine i Rješenja direktora Zavičajnog muzeja Visoko broj 03-07-25-1-05/10 od 01.09.2010. godine, potpisan je i Ugovor broj 03-74-05-05/10 od 01.09.2010. godine između poslodavca / Muzeja / i zaposlenika Gorana Antovića-historičar, na period od godinu dana, počev od 01.09.2010. godine. 

- Po isticanju obaveza iz Ugovora o radu na određeno vrijeme, o uslovima finansiranja zapošljavanja VSS  

   pripravnika kroz program „Poticaj zapošljavanja VSS pripravnika u 2009. godini“ broj 03-74-03-04-05/0    od 

   05.10.2009. godine potpisanog između Općine Visoko i  Zavičajnog muzeja Visoko, kao i Ugovor broj 03-74-03-     

   04-06/09 o radu na određeno vrijeme od 05.10.2010. godine, između poslodavca / Muzeja  i  zaposlenika / dipl. 

   historičara umjetnosti i dipl. historičara – Melike Imamović, imenovana je prestala sa radom zaključno 

   sa 04.10.2010. godine. 

VI
PRIJEDLOZI MJERA ZA RJEŠAVANJE POSTOJEĆIH PROBLEMA USTANOVE
Kontinuiranim praćenjem i konstruktivnom analizom stanja Upravni odbor je stava da je potrebno: 

    1. U potpunosti realizirati Projekat generalne rekonstrukcije zgrade Zavičajnog muzeja kako bi se stekli   optimalni uslovi za rad i kako bi se mogao ispoštovati Zaključak Općinskog vijeća broj 01/1-02-188/09 o formiranju stalne postavke u Muzeju.

    2.   Redovni Grant za zaštitu eksponata u Muzeju koji se dodjeljuje iz Budžeta općine Visoko u cijelosti se, zbog visokih troškova, koristi za nabavku goriva i zagrijavanje zgrade. Međutim, zaštita eksponata obuhvata širok spektar mogućnosti kao što je bezbjednosni aspekt - osiguranje eksponata, optimalna temperatura i vlažnost zraka, protivpožarna zaštita kao i druge vrste zaštite koje ne mogu biti obuhvaćene zbog nedostatka sredstava.
   

Grant namijenjen Zavičajnom muzeju staviti u istu ravan sa grantovima drugih javnih ustanova. 
   

 Povećati iznos Granta za zaštitu eksponata u Muzeju kako bi se osim za zagrijavanje zgrade sredstva granta mogla uložiti i za konkretnu zaštitu eksponata uz mogućnost nabavke novih eksponata odnosno stručne literature ili obezbijediti dva Granta od kojih će jedan biti  namijenjen isključivo za grijanje, a drugi za zaštitu i dopunu zbirki iz fundusa Muzeja.   
VII
PRILOG – BILANS STANJA , BILANS USPJEHA I POSEBNI PODACI O PLAĆAMA I BROJU     

             ZAPOSLENIH ZA 2010. GODINU

U prilogu dostavljamo Bilans stanja, Bilans uspjeha i obrazac Posebni podaci o plaćama i broju zaposlenih Zavičajnog muzeja za 2010. godinu, kao i Zaključak Nadzornog odbora o izvršenom nadzoru poslovanja Ustanove za period od 01.01.2010. do 31.12.2010. godine sa VIII (osme) redovne sjednice od 22.02.2011. godine.

                                                            P R E D S J E D N I C A

                                                           Hamida Čatić, dipl. pravnica

